
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 7-Ի N 214-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ
       
	1. Ֆինանսների նախարարություն

	30.03.2023թ

	
	№ 01/34-2/6142-2023

	Ուսումնասիրելով Ձեր 20․03.2023թ.-ի N ԱԱ/03/1728-2023 գրությամբ ներկայացված «Հայաստանի Հանրապետության կառավարության 2013 թվականի մարտի 7-ի N 214-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է սահմանել և տարանջատել վերարտադրողական օժանդակ տեխնոլոգիաներով մատուցվող բուժօգնության տարբեր փուլերում անհրաժեշտ հետազոտությունների ցանկը, ինչպես նաև վերարտադրողականության օժանդակ տեխնոլոգիաների կիրառման բժշկական գործելակերպը համապատասխանեցնել բժշկական արդի մոտեցումներին, հայտնում ենք, որ վերջինիս վերաբերյալ բովանդակային առումով առաջարկություններ չունենք։
Մեր կանխատեսմամբ, Նախագծով առաջարկվող փոփոխությունները կարող են հանգեցնել ՀՀ 2023թ. պետական բյուջեով 1200 ծրագրի «11001. Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառման շրջանակներում իրականացվող հետազոտությունների ծավալների ավելացման, որն էլ իր հերթին կարող է բերել ՀՀ պետական բյուջեից լրացուցիչ միջոցների հատկացման անհրաժեշտության (ֆինանսական գնահատականները բացակայում են):
Ելնելով վերոգրյալից հայտնում ենք, որ Նախագծի վերաբերյալ վերջնական դիրքորոշում հնարավոր է հայտնել համապատասխան ֆինանսական գնահատականների առկայության դեպքում:

	 Ընդունվել է ,տրվել է պարզաբանում
Նշված հետազոտությունները իրականացվում են ինչպես վճարովի սկզբունքով դիմած, այնպես էլ պետական պատվերի շրջանակներում` ՀՀ կառավարության  2015թ. N 568-Ն որոշմամբ սահմանված շահառուներին, սակայն, հաշվի առնելով, որ վերոհիշյալ որոշմամբ նախատեսված` պատճառագիտության ախտորոշման և մինչև արհեստական բեղմավորումը իրականացվող հետազոտությունների ցանկը Հայաստանի Հանրապետության կառավարության 2013 թվականի մարտի 7-ի N 214-Ն որոշմամբ  հստակ տարանջատված չէր, վերջիններս կատարվում էին  առողջապահության նախարարի` բնակչությանը պետության կողմից երաշխավորված անվճար և արտոնյալ պայմաններով արտահիվանդանոցային,  հիվանդանոցային բժշկական օգնության և սպասարկման, դժվարամատչելի ախտորոշիչ հետազոտությունների նորմատիվները  և  միջինացված գները, փոխհատուցման առանձնահատկությունները և  բժշկական օգնության և սպասարկման ծառայությունների և ծածկույթների ցանկերը հաստատելու մասին` նշված տարվա համար գործող հրամանով` յուրաքանչյուր հետազոտության համար հաստատված  գների շրջանակներում: 
Հաշվի առնելով, որ պետական պատվերի շրջանակներում նշված հետազոտությունների իրականացման պահանջը նախատեսված էր ՀՀ կառավարության  2015թ. N 568-Ն որոշմամբ սահմանված ծավալներում, նախորդ տարիներին վերջիններս իրականացվում էին «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառմանը տվյալ տարվա բյուջեով հատկացվող միջոցների շրջանակներում, ուստի 2023թ. ևս դրանց  իրականացման համար լրացուցիչ ֆինանսավորում չի պահանջվելու:

	2. Ֆինանսների նախարարություն

	18.04.2023

	
	N01/34-2/7553-2023

	Ուսումնասիրելով Ձեր 05.04.2023թ.-ի N ԼՆ/03/7639-2023 գրությամբ ներկայացված «Հայաստանի Հանրապետության կառավարության 2013 թվականի մարտի 7-ի N 214-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը հայտնում ենք, որ վերջինիս վերաբերյալ առաջարկություններ չունենք։
	Ընդունվել է 

	3. Աշխատանքի և սոցիալական հարցերի նախարարություն
	29.03.2023

	
	ՆՄ/ԳԽ/7566-2023

	«Հայաստանի Հանրապետության կառավարության 2013 թվականի մարտի 7-ի N 214-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի:
	Ընդունվել է

	Արդարադատության նախարարություն
	  16.05.2023

	
	01/27.1/24431-2023

	1.Նախագծի 1-ին կետի 1-ին ենթակետն անհրաժեշտ է շարադրել հետևյալ խմբագրությամբ. «1-ին կետի 1-ին ենթակետն ուժը կորցրած ճանաչել,»:
	Հարկ է նկատի ունենալ, որ հավելվածները նորմատիվ իրավական ակտի անբաժանելի մաս են համարվում: Հավելվածներն առանց տվյալ նորմատիվ իրավական ակտի իրավաբանական ուժ չունեն: Ուստի  նորմատիվ իրավական ակտի համապատասխան մասերը, որոնք հղում են պարունակում այդ հավելվածներին, ուժը կորցրած ճանաչելու դեպքում՝ հավելվածը նույնպես ուժը կորցնում է: Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հովածի 9-րդ մասի պահանջներից:

	Ընդունվել է

	2.Նախագծի 1-ին կետի 2-րդ ենթակետով որոշման 2-րդ հավելվածը շարադրվում է նոր խմբագրությամբ, որի վերնագիրը չի համապատասխանում որոշման 1-ին կետի 2-րդ ենթակետի պահանջներին, որոնց համաձայն սահմանվում է՝ վերարտադրողականության օժանդակ տեխնոլոգիաների կիրառման կարգն ու բժշկական գործելակերպը: Ուստի գտնում ենք, որ որոշման 1-ին կետի 2-րդ ենթակետը նույնպես անհրաժեշտ է խմբագրել՝ համապատասխանեցնելով նոր խմբագրությամբ շարադրվող 2-րդ հավելվածի վերնագրին:
	
	Ընդունվել է

	3.Հավելվածի 1-ին կետում «Սույն գործելակերպով» բառերն անհրաժեշտ է փոխարինել «Սույն հավելվածով» բառերով, այլապես ստացվում է, որ գործելակերպով կարգավորվում են «գործելակերպի հետ կապված հարաբերությունները»:
	Ընդունվել է

	4.Հավելվածի 2-րդ կետի 2-րդ ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները:

	Ընդունվել է

	5.Հավելվածի 20-րդ կետում անհրաժեշտ է վերանայել ենթակետերի համարակալումը՝ համաձայն «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջների:

	Առաջարկություններ չի ստացվել
	Ընդունվել է ի գիտություն



